ЌОНУНИ ЉУМЊУРИИ ТОЉИКИСТОН

Дар бораи алоќаи барќї

(АМОЉТ с. 2002, №4, ќ. 2, мод. 323; с. 2006, №3, мод. 156; с.2008,№3, мод.198; с.2008 №12, ќ.2, мод.996) 

Ќонуни мазкур асосњои њуќуќии танзим ва идоракунии фаъолият дар соњаи бунёд, амал ва рушди алоќаи барќиро дар Љумњурии Тољикистон муќаррар намуда, салоњияти маќомоти идораи давлатї ва танзими соњаи мазкур, инчунин њуќуќ ва ўњдадорињои шахсони воќеї ва њуќуќиро, ки дар ин кор иштирок мекунанд ё аз хизмати алоќаи барќї истифода мебаранд, муайян мекунад. 

БОБИ I. МУЌАРРАРОТИ УМУМЇ

Моддаи 1. Таъиноти алоќаи барќї

Алоќаи барќї ќисми људонопазири инфраструктураи иќтисодї ва иљтимоии Љумњурии Тољикистон мебошад ва дар ќаламрави он чун љузъи ба њам алоќаманди комплекси истењсолию хољагї, ки барои ќонеъ гардонидани эњтиёљот ва талаботи шахсони воќеї ва њуќуќї, маќомоти њокимияти давлатї ва идорї ба хизмати алоќаи барќї нигаронида шудааст, амал мекунад.

Моддаи 2. Мафњумњои асосї

Дар Ќонуни мазкур мафњумњои асосии зерин истифода бурда мешаванд:

«алоќаи барќї» - њар навъи интиќол ё ќабули нишонњо, ишоратњо, матни хаттї, тасвирњо, овозњо ё њар намуди иттилоот тавассути симњо, радиооптика ё системањои дигари электромагнитї;

«шабакаи алоќаи барќї» - системањои интиќол ва таљњизоти коммутатсионї ё самти интиќол ва дигар манбаъњое, ки ба воситаи симњо, радио, воситањои оптикї ё дигари электронї, аз љумла шабакоти радифї, шабакањои ќайдшуда (коммутатсияи хати алоќа ва покатї, њамзамон Интернет ва IP-телефонї) ва сайёри заминї, шабакањои барои радиошунавонї ва телевизион истифодашаванда, њамчунин шабакањои кабелї, ки новобаста аз намуди иттилооти интиќолшаванда ишоратњоро тањвил медињанд;

«хизматрасонии алоќаи барќї» - мањсули фаъолияти оператор ва провайдер оид ба ќабул, интиќол, коркарди ишоратњо ва дигар намудњои иттилоот  тавассути шабакањои алоќаи барќї;

«таљњизоти нињої» - воситањои техникї ё дастгоњњое, ки тавассути хати абонентї ё бо истифода aз таљњизоти симї, оптикию нахї ва электромагнитї ба шабакаи алоќаи барќї пайвастшуда, ки  истифодабаранда бо ёрии онњо метавонад иттилоотро интиќол дињад, дигаргун созад ё ќабул кунад;

«пайвандкунии байнишабакавї» – амали мутаќобилаи технологии байни шабакоти алоќаи барќии операторони гуногуни алоќаи барќї, ки ќабулу интиќоли иттилоотро дар байни истифодабарандагон таъмин менамояд;  

«таљњизоти радио» - таљњизоти барќии интиќолкунанда ё ќабулкунандае, ки ба воситаи он интиќоли иттилоот бе ягон хати алоќаи симї ба амал бароварда мешавад;

«спектри радиобасомад» - маљмўи мављњои электромагнитии (радиомављњо бо зудии дар њудуди аз 3кГс то 3000ГГс) дар фазо бе истифода аз мављбари сунъї пањншаванда, ки њангоми ташкили радиоалоќа, эфири телевизионї ва радиошунавонї ва дигар мавридњои интиќоли ишоратњои барќї бе пайвасти љисмї истифода карда мешаванд;

«воситањои алоќа» – дастгоњњои техникї, таљњизот, иншоот ва системањое, ки барои ташаккул, коркард, интиќол, ќабул ва коммутатсияи ишоратњои электромагнитї ва оптикї истифода карда мешаванд;

«оператори шабакаи алоќаи барќї» - шахси воќеї ё њуќуќї, ки соњиби шабакаи алоќаи барќї буда, кору амал, рушди онро таъмин менамояд ва хизмати алоќаи барќиро ба љо меорад;

«провайдери хизмати алоќаи барќї» - шахси воќеї ё њуќуќї, ки дар асосњои тиљоратї ба воситаи шабакаи операторон ба истифодабарандагон хизмати алоќаи барќї мерасонанд;

«хизмати универсалї» - маљмўи хизмати алоќаи барќии истифодаи умум, ки ба њама гурўњњои истифодабарандагон, аз љумла њуќуќи дастрас будан ба хизмати алоќаи телефонї ва телеграф, хизмати  иттилоотї ва справкадињї, хизмати телефонњои худкори истифодаи умум барои тањвили бепули зангњо ба хадамоти садамавї расонида мешавад;

«истифодабарандаи хизмати алоќаи барќї» - шахси њуќуќї ё воќеї, ки аз хизмати алоќаи барќии истифодаи умум истифода мебарад ва ё пурсиш ба амал меоварад;

«шабакаи алоќаи њукуматї» - шабакаи махсуси алоќа, ки тањвили маълумоти дорои сирри давлатиро таъмин менамояд ва ба манфиати идории давлат дар замони осoишта ва њолати љангї фаъолият мекунад;

«системаи раќамгузорї» - тартиби таќсим ва раќамгузорї (мос кардани раќамњо ё нишонњо) байни операторон, провайдерњо ва таљњизоти нињоии истифодабарандагон;

«плани раќамгузорї» - раќамгузории мушаххаси байни операторон, провайдерњо ва таљњизоти нињоии истифодабарандагон. 

Моддаи 3. Принсипњои фаъолият дар соњаи алоќаи барќї

Фаъолият дар соњаи алоќаи барќї мутобиќи принсипњои зерин ба амал бароварда мешавад:

- ба њамаи шахсони воќеї ва њуќуќї баробар дастрас будани  инфраструктураи њозиразамону самаранок ва хизматрасонии алоќаи барќї;

- мусоидат ба раќобати самаранок ва озод дар бозори алоќаи барќї ба манфиати истифодабарандагон;

- муњайё кардани шароити мусоид барои љалби сармоягузорони хориљї дар соњаи алоќаи барќї;

- фароњам овардани шароит нисбати дастрас будани шабакоти истифодаи умумї ва пайвандњои байнишабакотї, ки кафолати холисона, ошкоро, роњ надодан ба поймолкунии њуќуќ, таъмини шароитњои баробар дар бозор ва имконияти алоќаро байни истифодабарандагон медињад;

- мусоидат ба расонидани хизматњои анъанавии боэътимод ва баландсифати алоќаи барќї, љорї намудани шаклњои нави хизматрасонї ва таъмини мутобиќати шабакањои алоќаи барќї бо шабакањои байналмилалии алоќаи барќї;

- муњайё кардани хизматрасонии универсалии алоќа дар ќаламрави Љумњурии Тољикистон бо дарназардошти хусусиятњо ва шароитњои миллї;

- мањфуз доштани ахбороти истифодабарандагон аз тарафи  операторони шабакањои алоќаи барќї;

- дастрас будани шабакањои алоќаи барќї дар вазъиятњои фавќулодда ва барои иљрои вазифањо дар соњаи идоракунии давлатї, таъмини мудофиа ва амнияти Љумњурии Тољикистон ва њифзи тартиботи њуќуќї.

Моддаи 4. Ќонунгузории Љумњурии Тољикистон дар бораи алоќаи барќї

Ќонунгузории Љумњурии Тољикистон дар бораи алоќаи барќї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, санадњои меъёрию њуќуќии Љумњурии Тољикистон ва санадњои њуќуќии байналмилалие, ки Љумњурии Тољикистон эътироф кардааст, иборат мебошад.

БОБИ II. ИДОРАКУНИИ ДАВЛАТЇ ДАР СОЊАИ АЛОЌАИ БАРЌЇ

Моддаи 5. Идоракунии давлатї дар соњаи алоќаи барќї

Идоракунии давлатии фаъолият дар соњаи алоќаи барќї ва радиобасомадњоро дар Љумњурии Тољикистон Њукумати Љумњурии Тољикистон ва маќомоти ваколатдори давлатї дар соњаи алоќаи барќї ба амал мебароранд. (ќљт 20.03.08, №379)
Моддаи 6. Ваколатњои Њукумати Љумњурии Тољикистон

Ваколатњои Њукумати Љумњурии Тољикистон дар соњаи алоќаи барќї:

· гузаронидани сиёсати давлатї дар соњаи алоќаи барќї;

· фароњам овардани шароити зарурї барои љалби инвеститсияњо;

· тањия ва ба амал баровардани барномаи ѓайриинњисорї ва хусусигардонї дар соњаи алоќаи барќї;

· тасдиќи номгўи намудњои хизмати универсалї. 
Њукумати Љумњурии Тољикистон мувофиќи ќонунгузории Љумњурии  Тољикистон ваколати танзими фаъолиятро дар соњаи алоќаи барќї ба маќомоти ваколатдори давлатї дар соњаи алоќаи барќї, маќомоти ваколатдори давлатї оид ба назорат ва танзим дар соњаи алоќаи барќї ва дигар маќомоти њокимияти иљроияи Љумњурии Тољикистон дар доираи салоњияте, ки Ќонуни мазкур ба онњо додааст, вомегузорад. (ќљт 20.03.08, №379)

Моддаи 7. Ваколатњои маќомоти ваколатдори давлатї дар соњаи алоќаи барќї  (ќљт 20.03.08, №379)

Ба маќомоти ваколатдори давлатї дар соњаи алоќаи барќї ваколатњои асосии зерин дода шудааст: (ќљт 20.03.08, №379)

-  тањияи сиёсати ягона дар соњаи алоќаи барќї дар Љумњурии Тољикистон мутобиќи принсипњое, ки дар Ќонуни мазкур ифода ёфтаанд;

-  татбиќи сиёсати мазкур ба маќсади вусъати фарогирї бо хизмати алоќаи барќї барои таъмини эњтиёљоти рушди иќтисодї ва иљтимоии Љумњурии Тољикистон;

- тањияи лоињањои ќонунњо ва дигар санадњои меъёрию њуќуќї, инчунин стандартњо, меъёрњо ва ќоидањои баамалбарории фаъолият дар соњаи алоќаи барќї тибќи тартиби муќарраршуда;

- муњайё кардани шароити мусоид барои љалби сармоягузории хориљї ва ватанї ба соњаи алоќаи барќї ва ба вуљуд овардани муњити раќобат барои операторон ва провайдерњо бо маќсади таъмини дастрас будани шаклњои нисбатан пешќадами хизматрасонии алоќаи барќї барои истифодабарандагон; 
- бурдани гуфтугўњо оид ба масъалањои алоќаи барќї бо давлатњо ва њукуматњои дигар, инчунин бастани шартномањо дар сурати додани ваколатњои дахлдор;

- ба амал баровардани фаъолият дар доираи ташкилотњои минтаќавї ва байналмилалї дар соњаи алоќаи барќї ба сифати маъмурияти алоќаи ягона;

- иљрои дигар вазифањое, ки мутобиќи Ќонуни мазкур ва дигар санадњои меъёриву њуќуќї ба ўњдаи он гузошта шудааст.

БОБИ III. ТАНЗИМКУНЇ ДАР СО{АИ АЛОЌАИ БАРЌЇ

Моддаи 8. Маќомоти ваколатдори давлатї оид ба назорат ва танзим дар соњаи алоќаи барќї

Назорат ва танзими фаъолият дар соњаи алоќаи барќї аз љониби маќомоти ваколатдори давлатї оид ба назорат ва танзим дар соњаи алоќаи барќї ба амал бароварда мешавад.

Таъсисдињї, вазъи њуќуќї ва сохтори ташкилии маќомоти ваколатдори давлатї оид ба назорат ва танзим дар соњаи алоќаи барќї аз љониби Њукумати Љумњурии Тољикистон муайян карда мешавад. (ќљт 20.03.08, №379)

Моддаи 9. Вазифањои маќомоти ваколатдори давлатї оид ба назорат ва танзим дар соњаи алоќаи барќї (ќљт 20.03.08, №379)
Маќомоти ваколатдори давлатї оид ба назорат ва танзим дар соњаи алоќаи барќї дар доираи ваколатњои худ мутобиќи Ќонуни мазкур вазифањои зеринро ба амал мебарорад: (ќљт 20.03.08, №379)
- раќобати озоди (самаранок ва одилонаи) байни операторони алоќаи барќиро, аз љумла ба тариќи тасдиќи ќоида ва дастурњои дахлдор назорат ва танзим менамояд;

- ба њамаи истифодабарандагон баробар дастрас будани шабакоти алоќаи барќии истифoдаи умумро дар асоси хизматрасонии хушсифат ва риояи мањфузияти ахборот, инчунин њифзи сирри маълумоти хусусиро дар бораи истифодабарандагон таъмин менамояд;

- ба хотири мудофиа ва амнияти миллии Љумњурии Тољикистон, њифзи тартиботи њуќуќї ва дар вазъиятњои фавќулодда иљрои ўњдадорињоеро, ки ба операторони алоќаи барќии истифодаи умум гузошта шудаанд, таъмин менамояд;

- њолат ва инкишофи шабакоти алоќаи барќии истифодаи умум ва хизматрасонии алоќаи барќии истифодаи умумро назорат мекунад;

- ба истифодаи радиобасомадњо дар диапазонњое, ки бо истифода аз онњо операторон ва провайдерон хизмати алоќаи барќиро мерасонанд, иљозат медињад ва онњоро танзим менамояд;

- наќшаи раќамгузории миллии алоќаи Љумњурии Тољикистон (аз он љумла рамзњои байнишањрї ва байналмилалї)-ро тартиб медињад ва назорати иљрои онро ба амал мебарорад, истифодаи самараноки раќамњо, инчунин људо кардани раќамњо ё диапазонњои раќамњоро ба операторони алоќаи барќї таъмин менамояд;

-сифати хизматњои алоќаи барќии расонидашаванда ва њолати техникии воситањои алоќаи барќиро зери назорат мегирад.

Моддаи 10. Ваколатњои маќомоти ваколатдори давлатї оид ба назорат ва танзим дар соњаи алоќаи барќї (ќљт 20.03.08, №379)
Барои  ба амал баровардани вазифањои худ ба маќомоти ваколатдори давлатї оид ба назорат ва танзим дар соњаи алоќаи барќї ваколатњои зерин дода мешаванд: (ќљт 20.03.08, №379)   
- гузаронидани сертификатсия, додани сертификати мутобиќат ба таљњизот ва хизмати алоќаи барќї (ё тартиби истифодаи cертификати давлатњои дигар), инчунин ба дигар воситањои техникї, радиобасомадњои шуоъафкан ё манбаи мављњои баландбасомади электромагнитие, ки дар Љумњурии Тољикистон истифода мешаванд; (ќљт аз 03.03.06 №166)
- якљоя бо маќоми давлатии сиёсати зиддиинњисорї андешидани тадбирњои гирифтани пеши роњи фаъолияте, ки ба муќобили раќобат дар соњаи алоќаи барќї равон карда шудааст;       

- танзими сифати хизматрасонии шабакањои алоќаи барќї мувофиќи муќаррароти Ќонуни мазкур; «ќљт 31.12.08 №462»
- сархатњои чорум ва шашум хориљ карда шаванд. «ќљт 31.12.08 №462»

- танзими шароити истифодаи якљояи (пайвандњои байнишабакотии) шабaкоти алоќаи барќии истифодаи умум аз тарафи операторони алоќаи барќї;

 - назорати риояи талаботи стандартњо, ќоидањо, асноди меъёрї ва иљрои шартњои иљозатномаи додашуда;(ќљт аз 03.03.06 №166)
- љамъоварї ва таъмини мањфузияти иттилооти ба дастомада дар мавридњои зарурї, ирсоли натиљањои санљиш ва дигар маводи марбут ба онњо бо тартиби муайяннамудаи ќонун ба маќомоти дахлдор; 

- ба амал баровардани назорати мувофиќати фаъолияти шахсони воќеї ва њуќуќї, ки ба истифодабарии басомадњо иљозат гирифтаанд, ба муќаррароти ин иљозатномањо, ошкор ва бартараф кардани ишоратњо ва радиохалалњои беиљозат;

-ба вуљуд овардан, инкишоф додан ва истифодаи системаи давлатии назорати радио, ки системаи ба њам алоќаманди воситањои техникии назорати радиої дар ќаламрави Љумњурии Тољикистон буда, ба гузаронидани ченкунии умумии истифодаи каналњо ва ќитъаи радиобасомадњо, тафтиши сифати техникї ва истифодабарии радиоишоратњои интиќолшаванда, ошкор ва фарќ кардани радиофиристонињои беиљозат ва манбаъњои шуоъафкании баландбасомади электромагнитї, радиохалалњо имконият медињад; (ќљт 20.03.08, №379)

- ќабул, нашр ва назорати иљрои лозимаи ќоидањо, нишондодњои методї, дастурамалњо ва дигар санадњое, ки барои ба амал баровардaни ваколати худ заруранд;

- муќаррар кардани тартиби мушаххаси њалли ихтилофњое, ки  байни операторони алоќаи барќї, инчунин операторони алоќаи барќї ва истифодабарандагони хизмати алоќаи барќї рўй медињанд;

- иљрои дигар вазифањо ва ваколатњо мутобиќи Ќонуни мазкур ё дигар санадњои меъёрию њуќуќии Љумњурии Тољикистон. 

Ќарорњои маќомоти ваколатдори давлатї оид ба назорат ва танзим дар соњаи алоќаи барќї барои њамаи субъектњои танзимшаванда дар соњаи алоќаи барќї сарфи назар аз шакли моликияташон њатмї мебошанд. (ќљт 20.03.08, №379)  

Моддаи 11 хориљ карда шавад. (ќљт 20.03.08, №379)

Моддаи 12. Комиссияи давлатї оид ба радиобасомадњои Љумњурии Тољикистон

Бо маќсади тарњрезї ва татбиќи сиёсати ягона дар Љумњурии Тољикистон дар соњаи таќсим ва истифода аз спектрњои радиобасомад, таъмини мутобиќати электромагнитии воситањои радиоэлектронии њамаи истифодабарандагон ва њифзи њуќуќии манфиатњои давлат дар Иттифоќи байналмилалии алоќаи барќї аз тарафи Њукумати Љумњурии Тољикистон Комиссияи давлатї оид ба радиобасомадњои Љумњурии Тољикистон созмон дода мешавад. (ќљт 20.03.08, №379)  
Комиссияи давлатї оид ба радиобасомадњои Љумњурии Тољикистон маќоми давлатии байниидоравї дар њузури Вазорати алоќаи Љумњурии Тољикистон буда, дар асоси дастаљамъї фаъолият  мекунад. Ба њайати он намояндагони вазоратњо, идорањои дахлдор мутобиќи салоњдиди Њукумати Љумњурии Тољикистон дохил мешаванд.

Комиссияи давлатї оид ба радиобасомадњои Љумњурии Тољикистон фаъолияти худро дар асоси Низомномае, ки Њукумати Љумњурии Тољикистон тасдиќ мекунад, ба роњ мемонад. (ќљт 20.03.08, №379)  
Моддаи 13. Вазифањои Комиссияи давлатї оид ба радиобасомадњои Љумњурии Тољикистон

Комиссияи давлатї оид ба радиобaсомадњои Чумњурии Тољикистон вазифањои зеринро амалї мегардонад:

- банаќшагирии истифодаи самаранок ва бехалал аз спектри радиобасомадњои љамъиятї, ба шумули истифодаи хусусии онњо; 

- ба вуљуд овардани Наќшаи миллии таќсими радиобасомадњо;

- њамоњангсозии насби  њама намудњои радиостансияњо дар ќаламрави љумњурї бо маќсади истифодаи оќилонаи мавќеъњои мављуда;

- тањияи тавсияњо ва тартиби истифода аз спектри радиобасомад;

- тарњрезии консепсияи дарозмуддати инкишофи системаи спектри радиобасомад дар Љумњурии Тољикистон;

- тањияи мавќеъ ва мусоидат кардан дар мавриди намояндагї аз манфиатњои Љумњурии Тољикистон дар гуфтушунидњои байналмилалї оид ба масъалањои спектрњои радиобасомад.

Ќарорњо дар нисбати насби радиостансияњо танњо бо ризояти Комиссияи давлатї оид ба радиобасомадњои Љумњурии Тољикистон ќабул карда мешаванд.

Моддаи 14. Њуќуќњои Комиссияи давлатї оид ба радиобасомадњо дар Љумњурии Тољикистон

Комиссияи давлатї оид ба радиобасомадњои Љумњурии Тољикистон њуќуќ дорад:

- ќарорњои пештар ќабулкардаи Комиссияи давлатиро оид ба радиобасомадњои Љумњурии Тољикистон дар бораи таќсими басомадњо бекор кунад; 

- манъ кардани истифода аз радиобасомадњо дар ќаламрави Љумњурии Тољикистон дар сурати вайрон кардани тартибе, ки барои истифодаи онњо муќаррар шудааст; 

-бекор ё манъ кардани тањия ва истењсоли дастгоњњо ва воситањои радио, ки ба талаботи муќарраркардаи техникї љавобгў нестанд.

Моддаи 15. Танзими истифодаи спектрњои радиобасомад

Спектри радиобасомад моликияти Љумњурии Тољикистон мебошад. Тартиби танзими истифодаи спектри радиобасомад аз тарафи Њукумати Љумњурии Тољикистон муќаррар карда мешавад.  

Истифода аз спектри радиобасомад бо маќсади истифодабарї аз шабакањои алоќаи барќї ва расонидани хизмати алоќаи барќї аз тарафи шахсони воќеї ва њуќуќї дар асоси иљозатномаи дахлдор мутобиќи Наќшаи миллии таќсимоти радиобасомадњо амалї карда мешавад. (ќљт 20.03.08, №379)

Иљозатнома ба истифoда аз спектри радиобасомад њамзамон бо иљозатномаи мувофиќ ба оператори алоќаи барќї  дода мешавад. Иљозатномаи истифодаи спектри радиобасомад ба њамон мeњлате дода мешавад, ки барои иљозатномаи истифодабарї аз шабакоти алоќаи барќї, расонидани хизмати алоќаи барќї, интиќоли маълумот пешбинї гардидааст. (ќљт аз 03.03.06 №166)
Спектри радиобасомад дар асоси пулї дода мешавад.

Андоза ва тартиби пардохти подош барои спектрњои радиобасомади азхудкардашударо Њукумати Љумњурии Тољикистон муайян мекунад.  

Њама гуна воситањои техникие, ки шуоъафканињои радиобасомадї медињанд ё манбаи мављњои баландбасомади электромагнитї мебошанд, мувофиќи тартиби муќарраркардаи ќонунгузории Љумњурии Тољикистон ба ќайд гирифта мешаванд.

Радиобасомадњои гирифташудаи истифодабарандагон метавонанд аз љониби маќомоти ваколатдори давлатї оид ба назорат ва танзим дар соњаи алоќаи барќї танњо дар њолатњои зерин бекор ё таѓйир дода шаванд, дигаргун ё аз нав таќcим гарданд: (ќљт 20.03.08, №379)
-ваќте ки чунин амалро манфиати таъмини мудофиаи Љумњурии Тољикистон, амнияти Љумњурии Тољикистон, њифзи тартиботи њуќуќї ё вазъияти фавќулодда таќозо мекунад ва он танњо бо ќарори Њукумати Љумњурии Тољикистон ё мувофиќи созишномањои байналмилалї ба амал бароварда мешавад; 

- бо тавсияи ташкилотњои байналмилалї дар соњаи истифодаи радиобасомадњо ё ки ба маќсади истифодаи пурраи спектри радиобасомадњо;

-агар чунин истифодабарандагон сари ваќт иљозати истифодаи спектри дигари ќиёспазирро гирифта бошанд.

Дар ин њолат харољотњои операторони алоќаи барќї ба муносибати гузариши фавќулодда ба басомадњои  дигар дар натиљаи татбиќи нишондодњои ќисми шашуми моддаи мазкур аз тарафи давлат љуброн карда мешавад.

БОБИ IV. ИЉОЗАТНОМАДИЊЇ ВА  СЕРТИФИКАТСИЯ

Моддаи 16. Иљозатномадињї дар соњаи алоќаи барќї

Иљозатномадињии фаъолият дар соњаи алоќаи барќї мувофиќи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» амалї карда мешавад. (ќљт аз 03.03.06 №166) 

Иљозатномањо барои ба амал баровардани намуди муайяни фаъолият дар соњаи алоќаи барќї умумї ё инфиродї шуда метaвонанд.

Ба иљозатномањои умумї иљозатномае дохил мешаванд, ки ба шахсони воќеї ва њуќуќї барои баамалбарории фаъолият дар соњaи алоќаи барќї дар асоси талаботи ягона барои гирифтани иљозатнома дода мешаванд. Мундариљаи иљозатномањои умумї барои њамаи иљозатномањое, ки ки барои истифодабарии њамон як навъи шабакаи алоќа, инчунин барои њамон як навъи хизматрасонии алоќа дода мешаванд, бояд якхела бошанд.

Ба иљозатномањои инфиродї иљозатномае мансубанд, ки ба шахсони воќеї ва њуќуќї барои баамалбарории фаъолият дар соњаи алоќаи барќї дар асоси талаботу шартњои махсус дода шудаанд. Лоињакашї, сохтмон, истифодабарї ва расонидани хизмати алоќаи барќии зерин бояд тањти иљозатномадињии инфиродї ќарор гиранд:

- шабакоти алоќаи барќии истифодаи умумии мањаллї, байнишањрї ва байналмилалї;

- шабакоти алоќаи мутањаррики радиотелефoнї (алоќаи сайёри кандуї);

- шабакоти радиодаъвати шахсї;

- шабакоти интиќоли маълумот;

- шабакоти пахши барномањои телевизион ва радиошунавонї.

Њамаи шахсони воќеї ва њуќуќї ба гирифтани иљозатнома њуќуќи баробaр доранд. Бо сабаби мањдудиятњои техникї ё мањдудияти миќдори басомад, ё дар сурати имконияти техникї ва молиявї надоштани аризадињанда барои иљрои мўътадили ўњдадорињои худ мувофиќи шартњое, ки вай фаъолияти худро амалї мекунад, мумкин аст иљозатнома дода нашавад.

Агар миќдори иљозатномањо бо сабабњои техникї мањдуд бошад, додани иљозатномањо дар асоси озмун (тендер) ба амал бароварда мешавад. Тартиби гузаронидани озмун(тендер)-њоро Њукумати Љумњурии Тољикистон муќаррар мекунад. (ќљт аз 03.03.06 №166)
Моддаи 17. Сертификатсияи таљњизот

Њамаи воситањои алоќаи барќї, аз љумла таљњизоти нињоии дар шабакоти алоќаи барќии дар Љумњурии Тољикистон истифoдашаванда љињати мувофиќат ба стандартњои љорї, шартњои техникї ва дигар меъёрњо, аз љумла стандартњои байналмилалї ва миллии мамлакатњои дигар мувофиќи тартиби муќарраршуда дар асоси шартномањои дуљонибаи эътирофи  сертификатсияњо мавриди сертификатсия ќарор мегиранд.

Сертификатсияи воситањои алоќаи барќї ё тартиби истифодаи сертификатњои мамлакатњои дигар дар Љумњурии Тољикистон аз тарaфи маќомоти ваколатдори давлатї оид ба назорат ва танзим дар соњаи алоќаи барќї ба амал бароварда мешавад. (ќљт 20.03.08, №379)
БОБИ V. ФАЪОЛИЯТ ДАР СОЊАИ АЛОЌАИ БАРЌЇ

Моддаи 18. Њуќуќ ва ўњдадорињои операторон ва провайдерони хизмати алоќаи барќї

Операторон ва провайдерон њуќуќ доранд:

- дар сурати аз љониби  истифодабарандагон вайрон кардани ќоидањои муќарраргардидаи истифодаи алоќаи барќї хизматрасониро ба онњо боздоранд; 

- љуброни зарареро, ки  бо айби шахсони воќеї ва њуќуќї рўй медињад, талаб кунанд;

- нисбат ба амали ѓайриќонунии шахсони воќеї ва њуќуќї мувофиќи ќонунгузорї арз кунанд.

Операторон ва провайдерон мувофиќи ќонунгузорї њуќуќњои дигарро низ дошта метавонанд.

Моддаи 19. Њуќуќи истифодабарандагони хизмати алоќаи барќї

Истифодабарандагон њуќуќ доранд:

- хизмати шабакаи алоќаи барќии истифодаи умум ба онњо дастрас бошад;

- таљњизоти нињоии худро ба шабакаи алоќаи барќии истифодаи умум мутобиќи шартњо ва тартибе, ки ќонунгузорї муайян кардааст, пайваст кунанд;

- аз хизматрасонии сариваќтї ва босифати операторон ва провайдерон мутобиќи ќоидањои муќарраршуда истифода баранд;

- аз хизмати алоќаи барќї, дар сурати  аз тарафи оператор ё провайдер риоя нашудани шартњое, ки дар шартнома зикр гардидаанд, даст кашанд;

- дар натиљаи нарасонидани хизмат ё сифати пасти хизматрасонї пардохтани товони зарар ва љуброни зарари маънавиро талаб кунанд;

- дар сурати вайрон кардани њуќуќњои онњо ба маќоми давлатии ваколатдор ва суд мурољиат намоянд.

Истифодабарандагон мувофиќи ќонунгузорї њуќуќњои дигарро низ дошта метавонанд.

Моддаи 20. Вазифањои операторон ва провайдерони хизмати алоќаи барќї

Операторон ва провайдерон вазифадоранд:

 - ба истидабарандагон хизмат расонанд; 

- ба амал баровардани фаъолият дар соњаи алоќаи барќї мувофиќи шартњои иљозатнома ва ќоидањои муќарраршуда;

- мутобиќи стандартњо, ќоидаву меъёрњои муќарраргардида сифати хизмати расонидашавандаро таъмин намоянд;

- сирри гуфтугўњои телефонї, телеграфї ва дигар маълумотеро, ки тариќи шабакоти алоќаи барќї интиќол мегарданд, риоя кунанд; 

- ба истифодабарандагон сари ваќт ахбороти муфассал доир ба шароиту тартиби расонидани хизмати алоќаи барќї, аз љумла таѓйирёбии тарифњо ба хизмати алоќаи барќї пешнињод намоянд; 

- пардохтани товони зарари расонидашударо ба истифодабарандагон мувофиќи ќонунгузорї бинобар иљро накардан ва ё бо сифати номувофиќ иљро намудани шартномањои расонидани хизмати алоќаи барќї, инчунин нарасонидан ва ё бо сифати номувофиќ расонидани хизмат пардозанд.

Операторон ва провайдерон мувофиќи ќонунгузорї ўњдадорињои дигарро низ дошта метавонанд.

Моддаи 21. Вазифањои истифодабарандагони хизмати алоќаи барќї

Истифодабарандагон вазифадоранд:

- ќоидањои муќарраршудаи истифода аз хизмати алоќаи барќиро риоя намоянд;

- таљњизоти нињоиеро, ки сертификати мувофиќат ба стандартњои муќарраршуда доранд, истифода баранд;

- сариваќт подоши хизмати ба онњо расонидашударо пардозанд; амалњоеро, ки ба паст шудани сифати кор ва ё вайрон кардани шабакоти алоќаи барќї оварда мерасонанд, содир накунанд.

Истифодабарандагон мувофиќи ќонунгузорї ўњдадорињои дигарро низ дошта метавонанд. 

Моддањои 22 ва 23 хориљ карда шаванд. «ќљт 31.12.08 №462»

Моддаи 24. Сирри алоќаи барќї 
Сирри гуфтугўйњои телефонї, телеграфї, электронї ва дигар ахбороте, ки аз тариќи шабакоти алоќаи барќї интиќол меёбанд, аз тарафи ќонун њимоя мешавад. 

Њамаи операторони алоќаи барќї вазифадоранд, ки сирри гуфтугўйњо ва ахбороти ирсолшавандаро махфї нигоњ доранд. Маълумот оид ба ахборот ва инчунин худи ахбороти тавассути шабакоти алоќаи барќї интиќолгардида танњо ба худи шахсони фиристанда ва ё намояндаи ќонунии он пешнињод карда мешавад. 

Гўш кардани гуфтугўйњои телефонї, шиносої бо ахбороти тариќи шабакоти алоќаи барќї интиќолшаванда, дастрас кардани маълумот доир ба онњо, инчунин дигар мањдудиятњои сирри гуфтугўйњо ва ахборот танњо дар асос ва бо тартиби муќарраркардаи ќонунгузории Љумњурии Тољикистон иљозат дода мешавад.

Шахсони мансабдор ва дигар ашхосе, ки ба вайрон намудани муќаррароти моддаи мазкур роњ додаанд, мутобиќи ќонунгузории Љумњурии Тољикистон ба љавобгарї кашида мешаванд.

БОБИ VI. ШАБАКОТИ АЛОЌАИ БАРЌЇ, ПАЙВАНДЊОИ БАЙНИ ШАБАКАЊO, ТАЉЊИЗОТИ НИЊОЇ ВА РАЌАМГУЗОРЇ

Моддаи 25.  Маљмўи амволи шабакоти алоќаи барќї

Ба маљмўи амволи алоќаи барќї биноњо, аппаратура, таљњизот, иншооти кабелу канализатсионї ва хати кабел, симчўбњои хатњои алоќаи њавої, таљњизоти хати радиорелеии алоќа ва системањои радиотелефонии алоќа (бесим), таљњизоти алоќаи радифии заминї, воситањои наќлиёт дохил мешаванд.

Моддаи 26. Шаклњои моликият ба шабаќањои алоќаи барќї

Шабакањои алоќаи барќї метавонанд моликияти хусусї ва давлатии Љумњурии Тољикистон бошанд. Рўйхати шабакањо ва воситањои алоќаро, ки танњо моликияти давлатї мањсуб мешаванд, Њукумати Љумњурии Тољикистон муайян мекунад. њамаи соњибони шабакоти алоќаи барќї њуќуќњои баробар доранд ва бо ќонунгузории Љумњурии Тољикистон њимоя карда мешаванд. 

Моддаи 27. Шабакаи алоќаи барќии истифодаи умум

Шабакаи алоќаи барќии истифодаи умум шабакаи алоќаи барќие мебошад, ки барои расонидани хизмати алоќаи барќї ба њамаи шахсони воќеї ва њуќуќии ќаламрави Љумњурии Тољикистон дар асоси принсипњои ягонаи хизматрасонї, тартиби пешнињод ва пардохти он пешбинї карда шудааcт. 

Њар як шахси воќеї ё њуќуќї метавонад шабакаи алоќаи барќии истифодаи умумро созмон дињад ва истифода барад, инчунин  мувофиќи муќаррароти Ќонуни мазкур хизмати алоќаи барќии истифодаи умумро пешнињод намояд. 

Моддаи 28. Шабакоти  алоќаи барќии маќомоти идоравї ва људошуда

Ба шабакоти алоќаи барќии маќомоти идоравї шабакоти алоќаи барќие мансубанд, ки барои таъмини эњтиёљоти истењсолї ва махсуси шахсони воќеї ва њуќуќї пешбинї шудa, дар ихтиёри онњо мебошанд ва аз тарафи онњо истифода бурда мешаванд. Шабакоти алоќаи барќии маќомоти идоравї метавонанд барои расонидани хизмати алоќаи барќї ба дигар истифодабарандагон низ пешнињод карда шаванд.  

Ба шабакоти алоќаи барќии људошуда шабакоти алоќаи барќии шахсони воќеї ва њуќуќї, ки барои расонидани хизмати алоќаи барќї ба доираи мањдуди истифодабарандагон пешбинї шудаанд, мансубанд. 

Ќоидањои хизматрасонї аз тарафи операторони шабакоти алоќаи барќии идорањо аз љониби операторони худи њамин шабакоти алоќаи барќї мутобиќи ќонунгузории Љумњурии Тољикистон муќаррар карда мешавад.

Васли шабакоти алоќаи барќии идоравї ва људошуда бо шабакаи алоќаи барќии истифодаи умум танњо дар асоси шартномаи дахлдор ба амал бароварда мешавад. Шарту талаботи чунин тарзи васли байнишабакотї бо Ќонуни мазкур муќаррар карда мешавад.  

Моддаи 29. Васлњои байнишабакотї

Операторони шабакоти алоќаи барќии истифодаи умум, ки мавќеи бартарї доранд, вазифадоранд дархостњоро оид ба васли байнишабакотии шабакањои худ бо шабакањои операторони дигари алоќаи барќие, ки иљозатнома доранд, ќонеъ гардонанд. 

Васли байнишабакотї дар асоси шартномањои байни операторони алоќаи барќї, ки маќомоти ваколатдори давлатї оид ба назорат ва танзим дар соњаи алоќаи барќї тасдиќ мекунад, ба амал бароварда мешавад. Муќаррароти шартнома оид ба васли байнишабакотї набояд ба муќаррароти Ќонуни мазкур, дигар санадњои меъёрию њуќуќї ва шартњои васли байнишабакотї, ки онњо тариќи ќонунгузорї дар соњаи алоќаи барќї муќаррар гардидаанд, мухолиф бошанд. (ќљт 20.03.08, №379)
Дар сурати вуљуд доштани имконияти техникї барои васли байнишабакотї иљрои он набояд рад карда шавад. Њар як радкунии  васли байнишабакoтї бояд пурра асоснок карда шавад. 

Дар сурати  рад намудан ба васли байнишабакотї барои њалли масъалањои бањсталаб тарафи љабрдида метавонад ба маќомоти ваколатдори давлатї оид ба назорат ва танзим дар соњаи алоќаи барќї мурољиат намояд. (ќљт 20.03.08, №379)
Моддаи 30. Таљњизоти нињої

Њар як шахси воќеї ва њуќуќї њуќуќи ворид намудан, фурўш, васлу истифодабарї ва хизматрасонии таљњизоти нињоиро дорад. 

Њар як таљњизоти нињої метавонад ба шабакаи алоќаи барќии истифодаи умум танњо дар сурате васл карда шавад, ки он ба талаботи асосии моддаи мазкур мувофиќ буда, бо тартиби муќарраршуда сертификат гирифтааст.  

Талаботи асосї нисбати таљњизоти нињої аз инњо иборат мебошанд:

- бехавфї барои истифодабарандагон ва њайати кормандони шабакаи алоќаи барќї;

- мувофиќат ба талаботи мутобиќати электромагнитї;

- самаранок истифода бурдани спектри радиобасомад ва пешгирї намудани халалњои радиотехникї байни системањои кайњонї ва рўизаминї;

- мутобиќат ва њамкорињо бо воситањои шабакаи алоќаи барќии истифодаи умум;

- љонибдории таснифоти дахлдоре, ки дастрас намудани алоќаи таъљилиро кафолат медињанд ва кори аз онњо истифода бурдани истифодабарандагони љисман маъюбро осон менамоянд. 

Маќомоти ваколатдори давлатї оид ба назорат ва танзим дар соњаи алоќаи барќї номгўи таљњизоти нињоиеро, ки сертификати мутобиќат дорад, нашр мекунад. (ќљт 20.03.08, №379)
Моддаи 31. Раќамгузорї

Маќомоти ваколатдори давлатї оид ба назорат ва танзим дар соњаи алоќаи барќї  идоракунии раќамгузориро ба амал бароварда, наќшаи миллии раќамгузории Љумњурии Тољикистонро  муќаррар менамояд ва назорат мекунад. (ќљт 20.03.08, №379)
Маќомоти ваколатдори давлатї оид ба назорат ва танзим дар соњаи алоќаи барќї операторони алоќа ва истифодабарандагонро, ки таљњизоти нињої доранд, бо таќсимот ва истифодаи самараноки раќамњо таъмин менамояд. (ќљт 20.03.08, №379)
Раќамњои алоќаи барќї ба операторон ва истифодабарандагони хизмати алоќаи барќї дар асоси пардохти пулї дода мешавад. Миќдор ва тартиби пардохти истифодабарии захирањои раќамгузорї аз тарафи маќомоти ваколатдори давлатї оид ба назорат ва танзим дар соњаи алоќаи барќї дар мувофиќа бо маќомоти давлатии зиддиинњисорї муайян карда мешаванд. (ќљт 20.03.08, №379); «ќљт 31.12.08 №462»
Моддаи 32. Хизматрасонии универсалї 

Хизматрасонии универсалї аз рўи тарифњо ва шартњои техникї ба гурўњњои алоњидаи истифодабарандагони љисман маъюби ба ин хизматрасонї эњтиёљоти махсусдошта пешнињод гардида, барои ба онњо дастрас будани хизмати алоќа мусоидат менамояд. Интиќоли зангзанињои бемузд ба хадамотњои садамавї ва таъљилї барои њамаи таъминкунандагони хизмати алоќаи телефонии истифодаи умум њатмї мебошад.

Ба операторон вазифањои расонидани хизмати универсалї метавонанд вогузор шаванд. Тартиби расонидани хизмати универсалї аз тарафи операторони алоќаи барќии универсалї ва маблаѓгузории харољоти  иљрои вазифањо нисбати хизмати универсалї бо Низомнома дар бораи хизматрасонии универсалї, ки Њукумати Љумњурии Тољикистон тасдиќ мекунад, муайян карда мешавад. 

Моддаи 33. Истифодаи шабакоти алоќаи барќї ба манфиати идоракунии давлатї, мудофиа, амнияти миллї, њифзи тартиботи њуќуќї ва дар њолатњои фавќулодда

Шабакаи њукуматии алоќаи барќї аз тарафи маќомоте, ки махсус, бино ба таъиноти Њукумати Љумњурии Тољикистон муайян карда шудааст, бунёд ва истифода карда мешавад. Шабакаи њукуматии алоќаи барќї бояд махфияти маълумотеро, ки ба тавассути ин шабака тањвил мегардад, таъмин намояд.

Њамаи вазорату идорањои Љумњурии Тољикистон, ки аз шабакоти алоќаи барќии дохилї истифода мебаранд ва инчунин операторони шабакоти алоќаи барќии истифодаи умум вазифадоранд барои иљрои талаботи идораи давлатї, аз љумла мудофиа, амният, њифзи тартиботи њуќуќї ва дар њолатњои фавќулодда пешнињод намудани шабакањо ва хизмати алоќаи барќиро таъмин намоянд. 

Идоракунии шабакоти алоќаи барќї дар њолатњои фавќулодда аз љониби маќомоти ваколатдори давлатї дар соњаи алоќаи барќї дар њамкорї бо сохторњои ќудратї, инчунин вазорату муассисањое, ки шабакоти алоќаи барќии худї доранд,  ба амал бароварда мешавад.  (ќљт 20.03.08, №379)
Њангоми рўй додани њолатњои фавќулоддае (амалиётњои љангї, офатњои табиї, карантин ва ѓайра), ки ќонунгузории Љумњурии Тољикистон муайян кардааст, маќоми давлатии ваколатдор дар истифодабарї њуќуќи бартариятнок дошта, инчунин барои мањдудкунї ва ё боздоштани фаъолияти њар як шабака ва воситаи алоќаи барќї сарфи назар аз мансубияти идоравии онњо њуќуќ доранд. 

Зарари ба операторони алоќаи барќї дар њолатњои фавќулодда, инчунин бо маќсади таъмини мудофиаи миллї, амният, њифзи тартиботи њуќуќї зимни истифодабарии шабакањо ва воситањои алоќаи барќї расонидашуда мутобиќи ќонунгузорї ва мувофиќи тартибе, ки Њукумати Љумњурии Тољикистон муайян кардааст, љуброн карда мешавад.

Операторони алоќаи барќї вазифадоранд таљњизот ва истифодабарии воситањоеро, ки барои хабардоркунии ањолї аз хавфи њолатњои фавќулодда заруранд, таъмин намоянд. 

Моддаи 34.  Амали якљояи операторон ва провайдерони хизмати  алоќаи барќї бо  маќоме, ки фаъолияти фаврии љустуљўро амалї мегардонанд

Операторон ва провайдерони хизмати алоќаи барќї, ки дар ќаламрави Љумњурии Тољикистон фаъолият мекунанд, сарфи назар аз мансубияти идорї ва шакли моликият, мавриди коркард, офариниш ва истифодабарї аз шабакањои алоќа мувофиќи ќонунгузории Љумњурии Тољикистон вазифадоранд ба маќомњое, ки фаъолияти фаврии љустуљўї мебаранд, кўмак намоянд ва ба тавассути шабакаи алоќаи барќї ба амал баровардани чорабинињои фаврии љустуљўї шароит фароњам оваранд, барои роњ надодан ба ошкор кардани усулњои ташкилї ва тактикии гузаронидани чорабинињои мазкур чорањо андешанд.

Дар сурати истифодаи ѓайриќонунї аз воситањои алоќа, ки ба манфиати шахс, љомеа ва давлат зарар меоваранд, идорањои ваколатдори давлатї њуќуќ доранд мутобиќи ќонунгузории Љумњурии Тољикистон фаъолияти њар гуна шабака ва воситањои алоќаро, сарфи назар аз мансубияти идорї ва шакли моликият боздоранд.

Моддаи 35.  Ахбороти афзалиятнок

Операторони алоќаи барќї ва истифодабарандагон бояд бартарияти мутлаќи ахбороти зеринро таъмин намоянд: 

- хавфи бехатарии њаёти инсон дар об, замин, њаво, фазои кайњонї;

- гузаронидани чорабинињои таъхирнопазир љињати мудофиа, амнияти миллї ва њифзи тартиботи њуќуќї;

- садамањои калон, фалокатњо, пањншавии эпидемияњо, муриши њайвонот, офатњои табиї ва дигар њолатњои фавќулодда.

Моддаи  36.  Имтиёз ва бартарињо дар мавриди истифода аз алоќаи барќї

Барои гурўњи алоњидаи шахсони мансабдори маќомоти њокимияти давлатии Љумњурии Тољикистон, намояндагони дипломативу консулии давлатњои хориља, намояндагони ташкилотњои байналмилалї, инчунин гурўњи алоњидаи шахсони воќеї ва њуќуќї њангоми истифода аз алоќаи барќї афзалияту имтиёзњо оид ба навбат, тартиби истифодабарї ва андозаи пардохти хизмати алоќаи барќї муќаррар карда мешаванд. 

Номгўи гурўњњои шахсоне, ки ба чунин афзалияту имтиёзњo њуќуќ доранд, аз тарафи Њукумати Љумњурии Тољикистон муайян карда мешавад.

Љуброни даромадњои пурра ба даст оварданашуда ба операторон ва ё хизмати алоќаи барќї дар натиљаи муќаррар намудани имтиёзњою бартарињо љињати истифодабарии хизмати алоќа ва ё дигар намуди зарар бо тартиби муќарраркардаи Њукумати Љумњурии Тољикистон амалї карда мешавад.  

Моддаи 37. Сифати хизмати алоќаи барќї

Операторони алоќаи барќї вазифадоранд ба истифодабарандагон чунон хизмат расонанд, ки ба талаботи њатмии сифати хизмати алоќаи барќї ба стандартњо, меъёрњои техникии хизмати алоќаи барќї мутобиќ бошад, инчунин онњоро доир ба хизмати алоќаи барќї ва сифати он бо ахборот таъмин намоянд. 

Маќомоти ваколатдори давлатї оид ба назорат ва танзим дар соњаи алоќаи барќї љињати сифати хизмати алоќа барои дараљањои гуногуни хизмати алоќаи барќї, ки онњо аз љониби операторони шабакаи алоќаи барќии истифодаи умум пешнињод  мегарданд, талаботи њадди аќалро муќаррар мекунад. (ќљт 20.03.08, №379); «ќљт 31.12.08 №462»

Талаботи њадди аќал ба сифати хизмат дар асоси сифати миёнаи ба даст овардашудаи хизмат муќаррар гардида, тасњењи он бо маќсади баланд бардоштани сифати хизмат бо дарназардошти эњтиёљоти истифодабарандагон, тараќќиёти техникї ва ќобилияти њаёти иќтисодї давра ба давра таѓйир дода мешавад.  

Назорати сифати хизмат дар асоси нишондињандањои зарурии кор ва  усулњои назорати сифат, ки бо дастури дахлдор муайян мегарданд, ба амал бароварда мешавад. Операторони алоќаи барќї њар нимсола маќомоти ваколатдори давлатї оид ба назорат ва танзим дар соњаи алоќаи барќї доир ба сатњи сифати ба даст овардашуда огоњ менамоянд. (ќљт 20.03.08, №379)
Маќомоти ваколатдори давлатї оид ба назорат ва танзим дар соњаи алоќаи барќї њуќуќ дорад њангоми вайрон кардани талаботи сифати хизмат пешнињод намудани хизмати алоќаи барќиро манъ намояд. (ќљт 20.03.08, №379)
Моддаи 38. Њуќуќи истифодабарї аз шабакоти алоќа ва расонидани хизмати алоќа

Шахсони воќеї ва њуќуќї ба гирифтани њар гуна иљозатнома  љињати истифодабарї аз шабакоти алоќаи барќї ва ё пешнињод намудани хизмати алоќаи барќї, инчунин ба гирифтани њар гуна иљозатномаи истифодабарии спектри радиобасомади вобаста ба он њуќуќ доранд. 

Шахсони воќеї ва њуќуќї мувофиќи ќонунгузории Љумњурии Тољикистон метавонанд дар хусусигардонии шабакаи алоќаи барќии истифодаи умум, ки давлат ихтиёри истифода ё назорати онњоро дорад, иштирок кунанд.  

Шахсони воќеї ва њуќуќии хориљї, агар ќонунгузории Љумњурии Тољикистон тартиби дигареро пешбинї накарда бошад, барои фаъолият дар соњаи алоќа мувофиќи њамон шартњо ва тартиботе, ки барои шахсони воќеї ва њуќуќии Љумњурии Тољикистон пешбинї шудааст, иљозатнома мегиранд ва дар љараёни хусусигардонї иштирок мекунанд. 

Моддаи 39. Истифодаи забонњо ва алифбоњо

Суроѓаи шахси фиристанда ва гирандаи барќияњое, ки дар њудуди Љумњурии Тољикистон равона карда мешаванд, бояд ба забони тољикї ва ё забони русї ба расмият дароварда шаванд. 

Матни барќияњо бояд бо њуруфи алифбои тољикї, русї ё лотинї навишта шавад.

Ахбороти байналмилалии тавассути шабакањои алоќаи барќї интиќолёфта бо забонњое тањия мегарданд, ки онњоро муќаррароти  шартномањои байналмилалии Љумњурии Тољикистон муайян намудаанд.

Моддаи 40. Ваќти њисобу њисобот

Њангоми амалї намудани фаъолият вобаста ба пешнињод намудани хизмат аз љониби операторон ва идорањои хизматии алоќаи барќї, сарфи назар аз љой ва мавќеи онњо дар ќаламрави Љумњурии Тољикистон ваќти ягонаи њисобу њисобот – ваќти мањаллї мебошад.    

БОБИ VII. ИСТИФОДАИ ЗАМИНЊОИ ДАВЛАТЇ  ВА ВОСИТАЊОИ  ОПЕРАТОРОНИ ШАБАКАИ АЛОЌАИ БАРЌИИ ИСТИФОДАИ УМУМ

Моддаи 41. Истифодаи заминњои алоќаи барќї, тараќќиёт ва таљдиди воситањои алоќаи барќї

Ба заминњои шабакаи алоќаи барќї заминњое мансубанд, ки барои истифода ба операторон барои ба амал баровардани вазифањои ба онњо вогузоршуда љињати истифодабарї, нигањдорї, сохтмон, азнавсозї, тармими иншоот ва объектњои шабакаи алоќаи барќї дода шудаанд.

Заминњо барои таъмин намудани фаъолияти алоќаи барќї мувофиќи тартибе, ки ќонунгузории Љумњурии Тољикистон муќаррар кардааст, дода мешавад.

Барои таъмини истифодабарї аз хатњои кабелї, радиорелеї ва хатњои њавоии алоќаи барќї минтaќањои муњофиза муќаррар карда мешаванд. Тартиби муќаррар кардани минтаќањои муњофиза, њаљми онњо, тартибу низоми истифодаи заминњоеро, ки барои ин маќсадњо људо карда шудаанд, Њукумати Љумњурии Тољикистон муайян мекунад.

Моддаи 42. Љойгиронии воситањои техникии шабакањои алоќаи барќї

Мавриди тарњрезї ва тараќќиёти шањрњо ва дигар нуќтањои ањолинишин, њамчунин мањаллањо ва гузарњои ањолинишин, биноњои алоњидаи љамъиятї ва иншоотњо, идорањои меъморї ва шањрсозї якљоя бо ташкилотњои лоињакашї ва сохтмонї мутобиќи меъёрњои ќобили татбиќ ва талаб вазифадоранд, ки талаботи операторони алоќаи барќиро љињати љойгиронии воситањои техникии онњо ба назар гиранд.

Операторон ва хизмати алоќаи барќї метавонанд дар замин, дар биноњо, дар симчўбњо, дар купрукњо, дар трубопроводњо, дар роњњо ва коллекторњо, туннелњои роњи оњан ва дигар љойњо, бо огоњонии пешакї ва агар талаб карда шавад, бо бастани шартнома бо мулкдорон ё шахсони дигаре, ки ба чунин участкањои замин ё иншоот њуќуќ доранд, такягоњњо, хати алоќа ва дигар иншоотњо созанд, насб кунанд ва истифода баранд.

Корњои сохтмон, насб ва истифодабарии шабакаи алоќаи барќї бояд бо бањисобгирии талаботи амнияти экологї ва безарар ба сифатњои эстетикии мањалле, ки чунин корњо бурда мешаванд, анљом мегиранд. Њамзамон барои њар чї камтар шудани зараре, ки ба моликияти хусусї ё ба муносибати њуќуќи роњ додан расонида мешавад, чорањо андешида мешавад. Баъди ба охир расидани њар гуна корњо оид ба сохтмон, насб ё тармими шабакаи алоќаи барќї дар ќитъаи замин, дар бино ё худ иншоот оператори алоќаи барќї вазифадор аст, ки ќитъаи замин, бино ё иншоотеро, ки дар он кор бурдааст, аз њисоби худ ба њолати аввалааш оварад.

Оператори алоќаи барќї вазифадор аст товони зареро, ки ба бино, ќитъаи замин ё иншоот дар натиљаи сохтмон, насб, тармим, инчунин истифодабарии шабакаи алоќаи барќї расидааст, пардозад.

Дар њолатњои фавќулодда ва дар мавриди зарурати аз тарафи операторон гузаронидани корњои таъхирнопазир оид ба барќарор кардани шабакаи алоќаи барќї ё васлкунии иншооти алоќаи барќї дар ќитъаи замин, дар бино ё иншоотњои дигаре, ки моликияти шахсии ин гуна оператор нестанд, оператори алоќаи барќї вазифадор аст тамоми кўшишњоро ба харљ дињад, то соњиби ќитъаи замин, бино ё дигар иншоотњоро огоњ намояд ва сари ваќт розигии ўро барои гузаронидани корњои мутазаккира гирад. Нагирифтани ризояти соњиб монеа ба гузаронидани ин корњо шуда наметавонад ва оператори алоќаи барќиро аз пардохти товoни њар гуна зарaр, ки мавриди иљрои ин гуна корњо расидааст, озод намекунанд.

Азнавсозї ва ба љои дигар кўчонидани иншооти алоќаи барќї, ки бо таќoзои сохтмони нав, васеъ кардан, таљаддуди нуќтањои ањолинишин ва биноњои алоњида, азнавсозии роњњо ва купрукњо, азхудкунии заминњои нав, азнавсозии системаи мелиоратививу коркарди канданињои фоиданок рух медињанд, аз њисоби супоришдињандаи сохтмон мувофиќи стандартњои љорї ва шартњои техникии соњибони шабакот ва воситањои алоќаи барќї ба љо оварда мешаванд. Њамзамон зиёд кардани иќтидори алоќаи барќї аз њисоби соњибони онњо ба амал бароварда мешавад.

Моддаи 43. Рафъи оќибатњои садама ва вайронињо дар шабакоти алоќаи барќї

Рафъи оќибатњои садама ва вайронињо дар шабакоти алоќаи барќї аз љониби операторони ин шабакањо ба амал бароварда мешавад. 

Маќомоти идораи давлатї ба кори бартарафкунии оќибатњои њодисањои рўйдода дар шабакоти алоќаи барќї кўмак мерасонанд. 

Гузаронидани корњо љињати рафъи њодисањои рўйдода дар шабакоти алоќаи барќї гирифтани иљозати истифодабарандагон (соњиб, иљорагир)-и ќитъаи замин, моликони бино ва ё иншоот, ки дар онњо воситањои алоќаи барќї љойгир карда шудаанд, талаб карда намешавад. Товони зараре, ки дар натиљаи бартарафкунии оќибатњои њодисањои рўйдода ба молик (соњиб, иљорагир) расонида мешаванд, аз операторони дахлдор ситонида мешавад. 

Товони зараре, ки ба операторон дар натиљаи њодисањои ѓайричашмдошт дар шабакаи алоќаи барќї бо гуноњи шахсони воќеї ва њуќуќї рўй додааст, мувофиќи тартиби муќарраркардаи ќонунгузории Љумњурии Тољикистон  аз худи онњо љуброн карда мешавад. 
БОБИ VIII.  МУЌАРРАРОТИ НИЊОЇ

Моддаи 44. Љавобгарї барои ќонуншиканї дар соњаи алоќаи барќї

Шахсони воќеї ва њуќуќї, ки барои вайрон кардани муќаррароти Ќонуни мазкур гунањгоранд, мувофиќи ќонунгузории Љумњурии Тољикистон  ба љавобгарї кашида мешаванд. 

Моддаи 45. Њамкории байналмилалї

Њамкории байналмилалї дар соњаи алоќаи барќї дар асоси шартнома ва созишномањои байналмилалї ба амал бароварда мешавад.

Дар фаъолияти байналмилалї  маќомоти ваколатдори давлатї дар соњаи алоќаи барќї ба сифати маъмурияти ягонаи алоќа баромад мекунад, бо маъмуриятњои алоќаи дигар кишварњо ва ташкилотњои байналмилалии алоќа њамкорї менамояд, фаъолияти байналмилалиеро, ки шахсони воќеї ва њуќуќї ба амал мебароранд, њамоњанг месозанд. (ќљт 20.03.08, №379)
Пардохти њаќќи узвият барои иштироки Љумњурии Тољикистон дар фаъолияти ташкилотњои байналмилалии алоќаи барќї њатман аз тарафи давлат маблаѓузорї карда мешавад.

Моддаи 46. Дар бораи мавриди амал ќарор додани Ќонуни мазкур

Ќонуни  мазкур пас аз интишори расмиаш мавриди амал ќарор дода шавад.

